
Tazwart tamatut

Tawsit n tmucuha aṭas n tezrawin i d-yellan fell-as, aṭas n wammuden i d-

yettwagemren, gar-asen yella wammud n tmucuha i d-tegmer Germaine Laoust Chantreaux,

deg temnaḍt n At Hicham. Ammud-a d aḥric seg tesɣunt n Etude et documents Berbere n05

1989.Ibda seg usebter 105 almi 123, llan deg-s tmanya n yiḍrisen: Taɣɣaṭ d tɣiḍaḍ, Faṭima 

tamecṭuḥt, Belԑaǧǧuḍ, Tizimert n tegrurt, Inisi d wuccen, Tasekkurt d uccen, Abẓiẓ d yizi d

tweṭṭuft, tamacahut n Ḥmama tamecṭuḥt. Iḍrisen-a d wid yuran s tefransist d tmaziɣt.

Deg tazwara ad nebḍu  iḍrisen-a ɣef snat n taggayin ilmend n tewsit-nsen. Nefka-d 

aseteqsi agejdan i ɣef ara ibed laqdic-a : Dacu n yiferḍisen iḍrisanen s wayes nezmer ad 

nessemgired gar snat-a n tewsatin?

Iwakken ad nefk tiririt i usteqsi-ya neԑreḍ ad nekkes akk iferḍisen iḍrisanen i yellan 

deg yal aḍris sin akken ad nerr yal aḍris deg tewsit i tiwulmen. 

 Tazrawt-a d tin nebḍa ɣef sin n yiḥricen, aḥric n teẓri d tesnarrayt d uḥric n tesleḍt yal 

aḥric yebḍa ɣef sin n ixfawen igejdanen. 

• Aḥric n teẓri d tesnarrayt yella deg-s: 

 Ixef amezwaru d tiẓri ad nemmeslay deg-s ɣef wayen yeԑnana tamacahut taqbaylit, 

deg tazwara ad nawi awal ɣef unamek n tmacahut n leqbayel. d wawal tamacahut,ad  

nemmeslay ɣef lesnaf igejdanen n tmacahaut,d wassaɣ yellan gar tewsit-a n tmacahut d 

tewsatin tullisin,  d twuriwin i tesԑa tewsit-a deg tmetti taqbaylit, nefka-d smamat n tewsit-a d 

iferdisen i yettilin deg-s: iwudam, adeg d wakud , tinfaliyin n tazwara d tiḍ n taggara, taɣessa., 

alqiḍ. 

Ixef wis sin d tasnarrayt deg-s ad d-nessisen ammud-a n tmucuha sumata, ad-nefk

timental n ufran n usentel dachu i aɣ yeǧǧan ad nefren asentel-a, ad nekf asteqsi agejdan i ɣef 

ara tbed tezrawt-a, akk d turdiwin, ɣer taggara ad nefk tarrayt n tesleḍṭ  ara yilin d asissmel n 

yiferḍisen-a ilmend n tewsit, yal tawsit ad neglem iferḍisen yellan deg-s. 

Aḥric wis sin d tasleḍt, nebḍa-t ɣef sin n yixfawen, ixef amenzu yerza taggayt n 

tmacahut deg-s ad neԑreḍ ad neg tasleḍṭ i tewsit n tmacahut ad nekkes  iferdisen iḍrisanen n 

tewsit-a.

 Ixef wis sin d win n  timԑayin ad nesleḍ iḍrisen-a  i nerra deg tewsit n temԑayt s usufeɣ n 

yiferdisen iḍrisanen n tewsit-a.  

Ayen yerzan ammud, nessedd-a-t-id deg tmerna, nerra deg-s iḍrisen ɣef i d-tella 

tezrawt. Iḍrisen-a ur ten-neǧǧi ara akken uran yakan, nules-asen s tira tumrist, akken i tella deg 

Ilugan n tira i d-iffɣen seg tezrigin TALANTIKIT deg 2005. Nferqiten ɣef sin imuren timucuha 

imanen-sent, timԑayin i manen-sent.  



Aḥric I 

Tiẓri d tesnarrayt



Ixef  1 Tiẓri 

Tazwart

Deg uḥric-a ad nemmeslay ɣef wayen yerzan tamacahut taqbaylit sumata. Deg 

tazwara ad nawi awal . ɣef tmacahut, sin akken ad nemmeslay ɣef wawal n tamacahut deg 

teqbaylit, d wassaɣ yellan gar tmacahut d tewsatin tullisin-nniden,  d twuriwin d tulmisin i 

tesԑa tmacahut taqbaylit. 

1.1. Tamacahut taqbaylit

Llan aṭas n yinagmayen i d-yefkan tamuɣli-nsen ɣef  tmacahut taqbaylit gar-asen 

Allioui.Y,(2007:p75; conte kabyle) yefka-d awal ɣef tmacahut taqbaylit inna-d Tamacahut 

taqbaylit teskanay-d tilawt taseklant, d aya i t-yerran d talqayant, i as-yefkan tamuɣli d 

tagraɣlant 

Yella daɣen Salḥi.M.A,(2012; p55; ɣer ɣures Tamacahut d ssenf n tsekla 

tamensayt, d tawsit n tsiwelt, tamacahut d ssenf n tsekla i d-ttawin s timawit ɣas akken 

iseggasen-a ineggura nulfant-d kra n tmucuha s tira

Am waken daɣen i d-yenna Haddaddu .M. A. (2009;p111,Introduction à la littèrature 

bérbér). Tamacahut taɣarfant d yiwet seg tewsatin n tsekla yattwasnen deg umaḍal seg zik 

melba ma nettu d akken tamacahut taɣerfant tettunaḥsab d yiwen n walal n uselmed n 

yisudaf d leqwanen , yerna d tagnit ideg yettisin ugdud amek yella

C.L.Dujardin,(1991;p22-23,Le conte kabyle Etude ethnologique) seg tama-ines tefka-d

tamuɣli-ines ɣef tmacahut tenna-d: Tamacahut seg zzman aqbur i tettwassen ɣer wegdud 

aqbayli…d tin yesɛan azal d amuqran deg uxxam aqbayli semrasen-tt deg tudert-nsen

Savignac,(1978;p217,Conte kabyle de kabylie) seg tama-s yettwali timucuha d tazuri maci d

ayen yettunefken i menwala, maci d ayen yezmer ad tt-yelmed yal yiwen, tettas-d d tikti i d-

yettufernen s lebɣi i d-yekkan berra i tillawt. Lḥirfa-ya d tikti i d-yettwaznen i lal n tmucuha 

, am tikti tasefrant i d-yettwaznen i wmedyaz.

Daɣen Tamacahut taqbaylit tessexzan aṭas n tigawin d yinnan inaṣliyen, imi tecba 

lmexzen yeččuren d cfawat tilqayanin n weɣref, neɣ d tamɣart i deg i d-ttbanen wansayen d 

tikta tilqayanin n ugdud d tmetti.

Henri Basse,(1920; p482, Essai sur la littérature des bérbér) anagmay-agi yettwali d akken

yal taddart deg tudrin n tmetti taqbaylit seԑԑunt yiwet n temɣart ara yilin d tamsiwelt. 

Tamsiwelt-agi ad tili d tin yesԑan cfawat, akk d tmusni, d cbaḥa n yinnan .

1.2. Aawal tamacahut

Ugtent tezrawin i yettwasekren ɣef tmucuha n yimaziɣen, xersum tid n leqbayel. 

Maca awal “Tamacahut” yettemgarad yisem-is seg temnaḍt ɣer tayeḍ. Yal tantala amek i as-

tefka isem.

“Taḥkayt”, “Tamԑayt”, “Tamḥaǧit”, d ismawen i mxalafen i fkan imezdaɣ n tmurt n 

Leqbayel i Tmacahut. Γur J.M.Dallet (1920;p482)   “Tamacahut” Amacahu/Macahu. 

Dawalen yesԑan anamek n tezwart n tmacahut. “Amacahu akken ad nxebber wid 

yesmuzguten tebda tmacahut.

Γur Genevois,(1963; p2) awal tamacahut yekkad seg “Maca-a Allah”. Yenna-d 

daɣen : “Amacahu” neɣ “Mythe”, daxebber dakken tamacahut neɣ taqsiṭ tebda yesԑa 

anamek n “il était une fois ....1.”.  Γur Allioui ;  awal tamacahut yekka-d seg wawal (chw), 

id-yefkan awal macahu yesԑan anamek n talwit, d lehna, d lferḥ amuqran. 

Taḥkayet : d awal unti ( sgt tiḥkayin), yeqqen ɣer wawal n taԑrabt ḥikaya. awal-a

yettwasesen deg temnaḍin n : Bgayet, Laqser, Ait smaԑel, kherrata. 

Tamḥaǧit/Taḥaǧit : d awal unti (sgt Timḥaǧiyin). Γur Dallet ; amyag ḥaǧi tekka-d

seg uẓar n taԑrabt ḥjw yesԑan anamek (aḥbest ameslay. Alles tamacahut. 

Tamԑayt : azar-is (Mԑy). ɣur Dallet d isem unti asuf (sgt timԑayin) ɣur-s anamek n 

yinzi. Genevois  awal-a yesԑa daɣen anamek n tmacahut . 

1Genevois, 1963 « Amacahu ou Mythe est la formule pour annoncer le commencement d’un conte et d’une
devinette qui signifie « il était une fois …. ».



                                                                                              Ixef n teẓri

14

1.3. Assaɣ yellan gar tmacahut d tewsatin tullisin

Dujardin C.L: (1970.p17) “Tamacahut mačči kan d tanfaliyin timawiyin tiseklanin 

n yidles, maca sselmaden-tt i win yessnen ad tent-yiɣer stelqi aṭas n unfilen i d-yeskanayen  

tiɣawsiwin n tmetti i tent-id-yeqqaren...”2.

Γur Savignac J.H Savignac,1978-p216: “timucuha leqbayel d anagraw n tensayin d

tenfaliyin tiɣerfanin. D lmexzen n tmektit tasugnant n weɣref. D lemri i d-yesbanayen taflest 

n tmetti i tent-id- yeqqaren,...”3

1.3.1. Assaɣ gar tmacahut d wumyi

Umyi dullis, i d-yettawin ɣef tedyanin i d-yeskanayen udmawen yesԑan tazmert 

nnig ugama. Umyi yekka-d seg uḥulfu n wumdan d wayen yellan deg ugama am tɣawsiwin, 

am tadra n wemdan d wayen yellan deg ugama, am yemɣan, d yiɣersiwen, d wayen icudden 

ɣer tudert n wumdan am lmut, d tallelt, zzwaǧ........atg. 

Seg tbadut-a i d-nefka: umyi d tamacahut d ullisen uԑjiben i d-yettmeslayen ɣef 

tedyanin, i d-yeskanayen kra n yimassayen yesԑan tazmert nnig ugama, ur d-zgint ara deg 

wakud d wadeg n tillawt.

Aferdis n usegzi d win yellan dagejdan deg umyi, imi yal taɣawsa tella-d ilmend n 

tɣawsa-nniden, maca melmi i yettwakkes uferdis-a yettuɣal umyi d tamacahut. Snat-a n 

tewsatin ttemgaradent deg tefyar n tazwara d tid n tagara, acku tifyar nettaf deg tmacahut ur

sԑant ara assaɣ d wullis, maca tid n umyi sԑant assaɣ d wullis ssegzayent-d tadyant ɣef i d-

yemmeslay.

2 « Les contes, loin d’être un aspect accessoire de l’expression orale et littéraire d’une culture, en sont ici
l’élément fondamental. Ile offrent à qui sait les lire attentivement de très nombreux caractères qui reflètent
les aspects de structures de la société qui les exprimes, à un moment donné de son expérience. »

3 « …. Le conte kabyle est un condensé de pratiques ou d’expression ethniques, un réservoir de la mentalité
imaginaire d’un peuple, un miroir actif révélateur de la mentalité profonde du peuple et de cette société. »

 Akud deg tmacahut ur yesԑi ara assaɣ d tilawt ( damadwan) ur nezri ara seg melmi. 

Maca deg umyi dwin yettuɣalen ɣer wakud amezwaru. 

1.3.2. Assaɣ gar tmacahut d teqsiṭ  

 Taqsiṭ d ullis i d-yettawin ɣef tedyanin isekren kra n wudmawen yesԑan tazmert 

nnig ugama i usegzi n kra n tɣawsiwin i cudden ɣer tudert n wumdan, lsas-is yella-d deg 

umezruy, tezga-d deg wakud d wadeg n tilawt

Tamacaut d teqsiṭ zdin-tent aṭas n tlufa, imi i snat d tiwsatin tullisin, bnant ɣef 

tedyanin ur nezgi ara deg tallunt, maca mgaradent deg wakud. Taqsiṭ tezga deg umezruy, 

tamacahut ur tesԑi ara assaɣ d tilawt. 

Taqsiṭ deg wayen yerzan udmawen neɣ tallunt tesԑa adasil amazray, maca amseḍfer 

n tedyanin i yebnan ɣef uԑjib dayen yettaǧǧan taqsiṭ ad tres tanawt n tmucuha, ɣas ma 

amallas ur d-yudir ara tifyar n tazwara d tid n taggara.

1.3.3. Assaɣ gar tmacahut d tneqqist

Taneqqist d ullis i d-yettmeslayen ɣef tedyanin i d-yettwassuksen seg tudert n yal 

ass. D wid yellan deg yal tama n umaḍal, tettawit tmetti seg tallit ɣer tayeḍ, tebna ɣef 

usegmi, imi deg yal taneqqist ad naf deg-s anzi.

 Udmawen-is igejdanen s tuget d yiɣersiwen ttaɣen azal azumal imi sbanayen-d 

ayen n diri d wayen yelhan deg umdan. Taneqqist tezga deg tallunt maca ur yezgi ara deg

wakud

1.5. Tiwuriwin n tmacahut taqbaylit

Deg  tmurt n leqbayel ad naf ssenf-a wis krad n tesrit (timucuha) ṭṭfen-t amkan 

wessiɛen deg tmetti taqbaylit aya s twuriwin  tilqayanin i tesɛa,yis-sent ilemmed umdan 

ayen yelhan ama deg wayen yerzan ṭṭerbiya ,leqder, tirrugza, ssmaḥ, tagmat,….atg. 

Tamacahut tesԑa tawuri tanmetti  i cudden ɣer wassaɣen yezdin gar yemdanen,tessemlilay 

gar iɛeggalen n twacult neɣ gar twaculin tzeddi tet-qerrib gar-asen mi ara mlilen ɣer yiri n 

lkanun ttawwin-d timucuha.

Tamacahut  taqbaylit tesԑa tawuri n uselmed akk d ṭṭerbiya n warrac imecṭaḥ, ihi 

tamacahut d yiwet n tegnit i as-yettunefken i tmeṭṭut neɣ tayemmat i wakken ad asent-

tesselmed amek ad ssemgirḍen gar wayen yelhan d wayen diri. 

Tamacahut d aɣerbaz i yesselmaden tuttlayt i warrac, tettwaḥsab d tamusni , tesnernay allaɣ 

n umdan  ladɣa arrac imecṭaḥ. 

D asenfali ɣef wayen yellan deg wul, d tukksa n wurfan d lxiq dasedhu d acebbeḥ n 

tegnit

Zik yeqwa lḥif . Tayemmat tikwal ur tettaf ara d acu ara asen-tefk i tarwa-s ad 

teččen dimensi, ihi tamacahut d ttawil  iwakken ad- asen tessettu llaẓ i waraw-is ,ad tter 

tasilt n waman ɣef lkanun ad ttrekkem arrac ad fares tagnit ad asen-talles tamacahut alama 

ṭṭsen. 

1.6. Tulmisin n tmacahut taqbaylit

Tamacahut d udem n tẓuri i d-yewḍen s timawit , tuɣ amkan s tehri deg tmetti 

taqbaylit tamensayt, tesԑa kra n tulmisin it-yessemgaraden ɣef tewsatin tullisin-nniden am 

temԑayin, tidyanin, tiqsiḍin.........atg.  

1.6.1. Tinfaliyin n tazwara d tid n taggara

Γer leqbayel ulac tulsa n tmacahut mebla ma tebdi-t-id s tefyirt n tazwara, ad tfak s 

tefyirt n taggara, tifyar-a seg tulmisin i nettaf anagar deg tmacahut n teqbaylit , anagar deg

tewsit n tmacahut.

Tafyirt n tazwara iqqar-it-id umallas u qbal ad yebdu tulsa n tmacahut-is, d tiɣri i 

wid yesmuzguten dakken tebda tmacahut. Mi ara tesseqsit imallasen ɣef unamek n 

tenfaliyin-a ur d-ttaran ara ɣef usteqsi imi ɣur-sen datbaԑ i ttabaԑen ayen i d-nnan 

yimzuwra.Tinfaliyin-a mgaradent seg temnaḍt ɣer tayeḍ 

Md 1:

“Amacahu!

Ahu

Win id-yennan ahu ad-yaf lhu,

tamacahut-iw ad taḍbaԑ am usaru.” 

Md 2: “ Amacahu !

Rebbi ad t-yesselhu;

At-yerr amzun dasaru”.

Ma nerra tamawt ad naf awal “Amacahu” dwin  id-yettԑawaden yal mi ara tbdu 

tmacahut, ur yettbeddil ara . nezmar ad nini awal-a “Amacahu”yettwakkes-d seg yisem

“Tamacahtu”

Mouloud Mammeri deg uḍlis-is “Macahu” 1980, yenna-d  deg tezwert n uḍlis-a dakken 

awal “Macahu” dayen ur yezmir yiwen ad t-id-yessegzi maca yesԑa yiwet n tezmert i d-

ijebḍen. D tazwert n yal tamacahut i d-ttalsent temɣarin n zik. Dazamul n tɣawsa taqburt, 

dayen daɣ ara aɣ-yeǧǧen ad nekcem ɣer tudert tuԑǧibt. 

Ad naf daɣen awal “Ahu” am wakken d tiririt i teɣri, neɣ ɣef usiwel n umallas. 

Tafyirt “ win i d-yennan ahu ad yaf lhu,” neɣ “ Rebbi ad t-yesselhu” d ddeԑwa i 

win i d-yerran ɣef tiɣri n umallas s lhu, d lkhir ad imugar neɣ as-yefk Rebbi ayen yelhan. 

“Tamacahut-iw ad-teḍbaԑ am usaru” neɣ “ ad t-yerr amzun dasaru”, Asaru d tabagust,

tbeggisent-at tulawin zik iwammas-nsent, d taɣezzfant deg-s azal n 5 n lmitrat neɣ ugar. Ɣef 

waya amallas yessaram dakken tamacahut-is ad teɣzif  ad teḍbaԑ annect n usaru-nni. 

Tifyar n taggara am tid n tazwara ttemagaradent seg temnaḍt ɣer tayeḍ, maca iswi-

nsent yezdi . Tifyar-a ur qqinent ara neɣ  ur sԑant ara assaɣ d tmacahut imi tefyar-a d 

ddԑawi, llan imallasen mi ara fukken tullsa ad inin :  “dayen tekfa tmacahut-iw neɣ dayen 

tfuk” d tinfaliyin i d-nettaf s waṭas ɣur yergazen. 

          Maca  ɣur yimeqranen xersum tulawin tfakkant tulsa n tmucuha s talɣa taɣezzfant, d 

tiḍ i d-yettuɣalen s tuget. 

Md.1 :

“Tmacahut-iw iɣzer, iɣzer, 

ḥkiɣ-it-id iwqesser 

Awin yufan asagu n ttmer,

 Ad tt-yečč akka ma nhedder”.

Md.2 :

“Tamacahut-iw lwad, lwad

ḥkiɣ-it-id i warraw n lejwad,” 

Md.3 :

“Tamacahut-iw asif, asif

ḥkiɣ-it-id seddaw u seqqif,

ufhim ad-yessin ad-yessif,

wayeḍ ad tt-yerr deg rrif.” 

Ma nger tamawt i tenfaliyin-a ɣas mxalafent, iswi-nsent yezdi d ddԑawi ɣer Rebbi 

dakken tamacahut tesselha-d amezzyan d umeqqran, daɣen dasirem n lxir d lehna i 

yemdanen, ccer i wuccen.

Md.:

“Uccen ad t-yeqqed Rebbi

Nukni ad aɣ-yeԑfu Rebbi.” 

Lameԑna ayɣer duccen? Maci daɣersiw-nniden? 

Acku uccen-a daɣersiw i nettaf deg tmucuha tiɣerfanin n tmura n ddunit. Daɣen 

daɣersiw yesԑan tiḥerci d leḥdaqa ɣef yiɣersiwen-nniden yellan deg ugama , daԑdaw n 

umdan acku itett-as lmal-is ɣef waya i as-deԑԑun s ccer d lmut, nutni ad iḍiren deg lxir d 

talwit

Llant kra n tenfaliyin anida amallas icekker-d imsefliden imi tcebbihen-ten i

warraw n lejwad.

1.6.2. Adeg d wakud

Tallunt deg tmacahut n leqbayel d tin yellan d tagejdant, ɣef waya ur nezmir ara ad 

nemmeslay ɣef usentel i cudden ɣer tmacahut mebla ma nemmeslay-d ɣef wadeg. D amkan i 

d-yemmalen anida i derrunt tigawin i ɣef i d-tettawi tmacahut neɣ d tullist yezmer ad yili d 

adeg n tilawt neɣ d adeg n usugen.

Salḥi .M.A  yesbadud adeg  d aferdis deg tesleḍt n tsiwelt. D adeg i d-yemmalen 

anda tḍerru tigawt. 

Seg tama-nniden ad naf Reuter ɣer ɣur-s adeg daferdis agejdan  i d-yettbanen s 

waṭas deg ungal, tezmer ad tban s sin n wudmawen, tamenzut deg wassaɣen tesԑa akk d 

tilawt, tis snat deg twuriwin-ines daxel n uḍris. 

 Lacost-Dujardin temmeslay-d s telqay ɣef usentel-a deg udlis-is “Le conte kabyle étude 

éthnologique” tebḍa-t d iḥricen : amezwaru d amaḍal ddaw n tmurt, wis sin damaḍal nnig n 

tmurt .

Deg tmacahut n taqbaylit adeg yebda ɣef sin : 

Imukan isugna: d imukan yefɣen tilawt, maca mi ara kfunt tedyanin assaḍ yettuɣal-d ɣer 

wadeg n tilawt.

Imukan n tilawt : d wid i deg nettidir, nẓẓer-iten, nettaf-iten deg tmurt n leqbayel. 

Taddart: d agraw n twaculin d yexxamen yezdi-ten wassaɣ n tegmat wa yettԑawan wa , ihi 

taddart d amkan n talwit d laman, d lehna ulac deg-s ayen yessexlaԑen. 

Axxam : d adeg i deg ttiḍren yemdanen, ad naf deg-s : 

Addaynin:  damkan anida ttidiren iɣersiwen, ama d tiɣeṭṭen neɣ dezgaren, tifrax.....atg 

Lkanun : d amkan n tmes sseqdacen-t iwsuwwi n lmakla, tezzi-yas-d twacult deg tegrest,

smuzguten i tmucuha.

Agnes ( tiɣerɣert) :d adeg anida tqiman imdanen, tetten deg-s d adeg anigi deg uxxam.

Tala :  d amkan anida tnejmaԑent tulawin deg-s ad agment aman, deg-s ttemlilent ad 

qessrent ad kksent ɣef  ulawen-nsent. 

Lbir : d yiwen n wemdun yettwaɣzen, yeɣdir mliḥ. Deg tmucuha nezmer ad nini lbir 

damkan n lmut, yessexlaԑ. Ɣer leqbayel yal axxam yesԑa lbir. 

Asif : d adeg yellan ur tnettaf ara s waṭas deg tmucuha nettaf-it kan damkan yuԑren akken ad 

tzegren

Lexla (Iger) : d amkan i deg xeddmen tafellaḥt akk d tkessawt, dayla n twacult. Yella wayla 

sdat n uxxam, yella win ara tafeḍ deg tɣaltin. 

Tiẓgi (lɣaba) : d adeg i yettilin deg tmucuha akk, yebԑed ɣef taddart, yessewḥac, damkan i 

deg ttiḍiren iɣersiwen d lewḥuc am waɣzen d tteryel.........atg. 

Adrar : d amkan yeԑlayen, yuԑran. Imi damur amuqran seg ugama n tmurt n leqbayel d 

yidurar, nettaf-it s waṭas deg tmucuha, yeččur d yideflawen deg tegrest, d tizzegzut n leḥcic 

d ttjur deg tefsut, d adeg anda yezdeɣ waɣzen, tikwal zedɣen-tt yemdanen yettbedilen talɣa. 

Ssuq : d amkan n yergazen anida xeddmen tanezzut ttembaddalen sselԑa. D adeg i yesԑan 

azal dameqran deg tmucuha , yettili sin n wussan deg ssmana.

Abriḍ : i teqqen gar tudrin, yezmer ad yili d win yellan dayen n diri imi yiwen yessufuɣ 

wayed  deg-s uguren imi ṭṭuqten deg-s iqeṭṭaԑen.

Akud; deg tmacahut yettwasemres akken ad ibeyyen melmi i ḍrant tigawin akk d 

yineḍruyen. Akud deg  tullist ur yesԑi ara tilisa, yettnerni s tigawin yemseḍfaren. Anect-a 

dayen ara iԑawnen imeɣri ad iẓer amek i leḥḥu wakud imi yal tigawt achal n lweqt i tettawi. 

Yal tamacahut t beddu s umernu n wakud i d-yessebganen melmi i bdan ineḍruyen-is  

Md : “Zik-nni” d aya i yettaǧǧan imeɣri ula d netta ad yuɣal ɣer tallit n zik, ad yekcem deg 

ineḍruyen-is. 

Yal tigawt izeggir-it umernu n wakud, imi d netta iyesselḥayen ineḍruyen wa sdat n wa: “ 

yiwen n wass, deg tallit-nni, azekka-nni, ..............”

1.6.3. Iwudam n tmucuha

 Deg tmucuha n leqbayel iwudam ilmend n twuri sԑan daxel n tedyanin n tmacahut  

bḍan ɣef sin n lesnaf : iwudam igejdanen , iwudam isemadanen. Ama dudem agejdan neɣ 

dasemadan zemren ad ilin d iwudam n tillawt : d imdanen am nukni, neɣ diɣersiwen i 

nessen, neɣ d taɣawsa i nesseqdac. Am akken daɣen zemren ad ilin fɣen i tilawt d isugna , 

am akken d iwudam n tilawt neɣ n usugen yezmer ad yili dudem n lxir neɣ d udem n ccer. 

Tteryel :d udem  i d-yettbinen s wudem n temɣart, d tacibant, tesԑa idmaren d imeqranen 

almi i ten-tettara ɣer deffir n tuyyat-is. Isem-is yettemgarad seg temnaḍt ɣer tayeḍ “Lɣula”

neɣ “Tamziwt” d tamnamert n wumdan, tettidir deg tezgi tesseblaԑ daseblaԑ. 

Waɣzen : llan wid i as-yessawalen “Amziw” neɣ “Lɣul” d udem amnamer n ccer, yesԑa 

tazmert d taḥergit yett-beddil udem, axxam n waɣzen dwin yettilin deg yexf n wudrar neɣ 

deg tezgi .

Amɣar azemni : d yiwen gar yiwudam n lxir deg tmacahut, yesԑa tazmert d taruḥanit, sey-s i 

ferru timsal neɣ uguren n win i t-id-yeԑnan. 

Settut : d tameṭṭut n diri d udem n ccer deg tmacahut, tferreq gar medden, tzerreԑ ticciṭent 

deg ulawen, nettaf-it s waṭas deg tmucuha. Sumata d tameṭṭut ur nseԑԑu ara dderya . 

Uccen : nettaf udma s waṭas deg tmucuha n teqbaylit, tikwal nettaf-it damɣalu, tikwal d 

netta i yettwaɣelban ,tikwal d uḥdiq tikwal leḥdaqa-ines tettuɣal-as d lebhama. 

Izem :daɣersiw i yesԑan tazmert yifen akk iɣersiwen, yesԑa lhiba ttagaden-t medden maca 

daɣersiw ur nettaf ara s tuget deg tmucuha n teqbaylit. 

Inisi :daɣen ur tnettaf ara s waṭas deg tmucuha , yefka-yas Rebbi s wacu ara d-yessemnaԑ 

iman-is, yettiḍir deg lexla, iḥemmel s waṭas tibeḥyar, yesԑa tiḥila ugar tin n uccen 

Iɣersiwen isegraden :gar iɣersiwen isegraden i nettaf s tuget deg tmucuha ladɣa tid n 

yiɣarsiwen :Taɣaṭ, Aydi, Amcic, Akraren.......atg. D widak i nettaf deg waddaynin deg tmura 

n leqbayel, d widak i ɣef tebna tudert-nsen 

1.6.4. Taɣessa

Taɣessa n tamacahut tebḍa ɣef krad n tegnatin neɣ n waddaden 

Addad n tazwara

D tazwara n wullis, qqaren-as daɣen addad n talwit, acku kra ur yeḍri. Deg waddad-

a yettili uglam neɣ assisen n wudmawen d wadeg akk d wakuḍ. Sumata d tagnit n talwit 

yersen kra ur yeḍri deg-s. Akken ad bdunt tigawin, yesfek ad yennulfu uferḍis d amynut ara 

d yesslalen uguren.

Addad n tigawin

Deg waddad-a ad naf:

Aferḍis n urway:  dayen ara d ikecmen ɣer tegnit, ad d-ibeddel uḍem i tegnit-nni n talwit n 

tazwara, s wawal-nniden ad yesluɣ tagnit. 

Tigawin: segmi ara yerwi wudem n talwit-nni n tazwara neɣ segmi ara ad d-

yennulfu umaynut, ad yebdu ḍerru n tigawin. 

Tifrat n ugur: deg-s ad kfunt tigwin. Deg-s ad yili uferḍis-nniḍen  d amaynut ara d-

yefken tagnit-nniḍen n talwit, dɣa ad yefru wugur. 

Addad n taggara

Taggara n wullis neɣ taggara n tesrit tezmer ad tili s wudem yelhan neɣ s wudem n 

diri. Deg-s tagnit ad tuɣal ad ters, ad fakkent tigawin. 

Timucuh sumata d tiḍ yesԑan talɣa taɣezfant imi ugtent deg-s tedyanin, tesԑa aṭas n 

yiwudam.

Tagrayt

Deg ixef-a n tezri nemmeslay-d ɣef wayen icudden ɣer tmacahut taqbaylit am 

wassaɣ n tmucuha akk d tewsatin-nniḍen n tsekla taqbaylit, ɣef twuriwin-is  d tulmisin i 

tesԑa tmacahut taqbaylit am iwudam adeg d wakud, tinfaliyin n tazwara d tid n taggara, akk 

d tɣessa iferḍisen-a d wid ara nesseqdec deg uḥric n tesleḍt iwakken ad nessaweḍ ad 

nessemgireḍ gar snat n tewsatin. 



Ixef 2

Tasnarrayt

Tazwert

            Deg yixef-a ad nefk iferdisen ɣef wacu ara tili tesleḍt, tesnarrayt i neḍfer deg teɣzi n 

umahil-a, ad nawi awal ɣef : Asissen n wammud, Afran n usentel, iswi n ufran n usentel, 

turda, akk d tarrayt n tesleḍt.

2.1. Asisen n wammud

 Ammud-a n tmucuha i d-tegmer Germaine Laoust-Chantreaux deg temnaṭ n At 

Hicam. D aḥric seg tesɣunt n Etude et documents Berbere .5 . 1989. Asebter (105 – 123) .

Llan deg-s tmanya n yiḍrisen : taɣaṭd tɣiḍaḍ, Faṭima tamecṭuḥt, Belԑaǧǧuḍ,  Tizimert n 

tegrurt, Inisid wuccen, Tasekkurt d wuccen,  Abẓiẓ d yizi akk d tweṭṭuft, Tamacahut n

ḥmama tamecṭuḥt.  Yett-warun s tmaziɣt d tefransist . iḍrisen-a uran s tira tamsislant, 

Tira tamsislant Tira tumrist Imedyaten

             Ә E      ɣәr ɣer 

           ḫ X Aḫḫam Axxam

Š C Amšiš Amcic

Ž J Tažeḥniṭ Tajeḥniṭ 

iḍrisen-a d wid i nebḍa ɣef sin n yimuren ilmend n tewsit,  

Amur amezwaru Seg usebter 106 almi 108, nessefren-iten deg tewsit n tmucuha.

Amur wis sin d seg usebter 118 almi 122, d iḍrisen i nessefren deg tewsit n temԑayin. 

Annecta illa-d ilmend n yiferḍisen iḍrisanen i yellan deg iḍrisen-a, i cudden ɣer yal tawsit . 



Ixef n tesnarrayt

27

seg tewsatin-a ama d tamacahut neɣ d tamԑayt. iferḍisen iḍrisanen dayen yerzan: 

iwudam d wadeg d wakud, tifaliyin n tazwara d taggara, taɣessa. 

2.2. Afran n usentel

Afran usentel-a Tazrawt n wammud n tmucuha s teqbaylit : aglam d usismel; n

timucuha i d-tegmer Germaine laoust chantréaux seg temnaḍt n At Hicam yella-d ilmend n 

tmental-a :

-Ammud-a n tmucuha ad yili d asurf i yimuhal i d-iteddun ama deg wayen yerzan

leqdic ɣef tuttlayt neɣ ɣef yeḍles. 

-Seg tama-nniden ma yella  neɣra timucuha iwumi nga  tasleḍt ad tili ɣur-neɣ tikti 

ɣef temnaṭ n ugmar, tinsayin-is.....atg. 

-Amahil-a yezmer ad yili d lsas i wid yebɣan ad xedmen leqdicat ɣef  tmucuha n 

teqbaylit i yellan d tabaɣurt s wawalen iqburen, s tenfaliyin tinziyin.....atg. 

Iswi n usentel d asissmel n wullisen-a

2.3. Turda

Ilmend n wayen n wala  asteqsi agejdan  i ɣef ara tbedd tezrarawt-a ad yili akka: 

dachu n yiferḍisen iḍrisanen s ways nezmer ad nessemgired gar snat-a n tewsatin. 

Ilmend n waya llan yiferḍisen i cerken gar wullisen-a, llan wiyaḍ mgaraden, yal 

aferḍis i cud ɣer yal taggayt deg-sent. 

2.4. Tarrayt n tesleḍt

Tarrayt-nneɣ ad tili ɣef tesleḍt n yiḍrisen ammud n tmucuha n temnaṭ n At Hicam, 

tarrayt n tesleḍt-a d asissmel n yiferḍisen-a ilmend n tewsit, yal tawsit ad neglem iferdisen 

yellan deg-s . Send taɣuri n yiḍrisen-a nwala nezmer ad ten-nbḍu ɣef snat n taggayin : tin n 

tmucuha d tin n temԑayin. Anecta ad yili s tukksa n yiferḍisen iḍrisanen: Iwudam, adeg, 

tinfaliyin n tazwara d tiḍ n taggara, taɣessa, icudden ɣer yal tawsit. 

Iḍrisen seg usebter 106 almi 120: taɣɣaṭ d tɣiḍaḍ, Faṭima tamecṭuḥt, Belԑaǧǧuḍ,

Tizimert d tegrurt, nessefren iḍrisen-a deg tewsit n tmucuha ilmend n yiferdisen-a: 

2.4.1. Iwudam

 iwudam yellan deg yiḍrisen-a d wid i nettaf s waṭas deg tewsit n tmucuha n 

teqbaylit, llan d imdanen am nukni Md: ameksa, faṭima tamecṭuḥ, Aḥeddad......atg. Llan d 

iɣersiwen Md: uccen, izem, amcic, taɣɣaṭ,..........atg. Llan daɣen d iwudam i sugnan yesԑan 

tazmert d taḥergant Md: tteryel, awaɣzen, amɣar azemni.......atg, ssenf-a n yiwudam yettili ala

deg tmucuha ur tt-nettaf ara deg tewsatin-nniḍen. 

2.4.2. Adeg d wakud

 Adeg n tmucuha n teqbaylit sumata  d win ibanen yezmer ad yili d adeg asugnan neɣ 

n tilawt. D amkan anida ḍerrunt tedyanin d tigawin i xeddmen iwudam , daɣen anida ttiḍiren  

Md1:

deg tmacahut n belԑaǧǧuḍ adeg deg-s deg umadaɣ “ɣef Bellԑǧǧuḍ iksa deg umadaɣ.” sin

akken adeg ibeddel seg umadaɣ ɣer wuxxam n tteryel  “tegra-t-id ɣer lqaԑa ɣer daxel n tculliṭ 

tewwi-t s axxam”

Md 2:

Adeg deg tmacahut n “teɣɣaṭ d tɣiḍaḍ” daxxam anida tettiḍir teɣɣaṭ akk d yissi-s, daɣen lexla 

anida tettruḥu teɣɣaṭ-nni ad teks, ad d-tawi tamuqqet n leḥcic. 

Akud deg tmacahut yeskanay-d melmi i ḍrant tigawin akk d yineḍruyen-is.  

Md :

Deg tmacahut n “Belԑaǧǧuḍ” akud yettbin-d deg wawal “yiwen n wass” d akud melmi ibda

ḍerru n tigawin. Yella daɣen tanfalit n “Azekka-nni” yettԑwad-d aṭas n tikkal . 

“Azekka-nni ma u kem-dufiɣ ara d tameɣrust ad ak-ččeɣ” Tanfalit-a teskanaye-d dakken

bellԑeǧǧuḍ yettmeslaye-d imir-a ɣef wayen ara yexdem azekka-nni 

“Azekka-nni yufat-id yemɣi d tameɣrust” Tanfalit-a teskanay-d tigawt i derrun imir-a

2.4.3. Tinfaliyin n tazwara d taggara

D yiwet gar iferdisen igejdanen i yeqqnen ɣer tewsit n tmacahut taqbaylit sumata 

timucuha beddunt tfakkant s tenfaliyin-a ɣas akken mxalafent seg temnaḍt ɣer tayeḍ, seg 

umalas ɣer wayeḍ. 

Md : tmacahut n “teɣɣaṭ d tɣiḍaḍ” tebda s tenfalit-a:

“Amacahu!

Rebbi ad tt-yesselhu;

Ad tt-yerr amzun dasaru!”

Tefuk s tenfalit-a:

“Tamacahut-iw lwad lwad

ḥkiɣ-it-id i warraw n lejwad 

                                             uccen ad tt-yeqqeḍ Rebbi 

                                            nukni ad aɣ-yeԑfu Rebbi.” 

Iḍrisen-a i d-nefren deg tewsit n tmacahut maci akk bdant s tenfalit ntazwara kfant s 

tin n taggara acku tamacahut n Tizimert d tegrurt tebda srid s tenfalit “yiwen n wass” daɣen ur 

tekfa ara s tenfalit n taggara.

2.4.4. Taɣessa  

Timucuha sumata d tid yesԑan talɣa d taɣuzfant acku ugten-t deg-s tigawin, tesԑa aṭas 

n yiwudam , talɣa n tmacahut tebḍa ɣef krad n yiḥicen neɣ addaden:  Addad n tazwara neɣ 

qqaren-as daɣen addad n talwit, addad n tigawin, addad n taggara. 

Md : deg tmacahut n taɣɣaṭ d tɣiḍaḍ nezmer ad tt-nebḍu ɣef krad n waddaden: 

1.Addad n tazwara

D tazwara n tmacahut d addad n talwit ulac uguren d aglam n yiwudam d wadeg n

tmacahut. Yebda seg

“ɣef yiwet n teɣɣaṭ tuqam taxxamt, yiwen n wass truḍ snat n tɣiḍaḍ................ad asent-tesres 

tamuqqet-nni ad ččen-t alama rwant nettat ad tuɣal ɣer lexla.” 

2.Addad n tigawin

Deg waddad-a teruggi tegnit-nni n talwit, beddun uguren d tigawin Yebda seg :

“Almi d yiwen n wass ziɣ truḥ ɣer lexla, iԑna-tent-id uccen...............teddem-d taḥcict teddez-it 

tesfuḥ-as-tt-id i uletma-s tԑedda tekker-d.”

3. Addad n taggara:

deg waddad-a itfakka wugur taɣɣaṭ tessukes-d issi-s d tuɣalin ɣer waddad n talwit. 

Yebda seg “truḥ teɣɣaṭ teddem-d taḥict-nni.............ukinte-d yessi-s kkrent-d.”  

Iḍrisen seg 120-123, Inisi d uccen, Tasekkurt d uccen, Aḅẓiẓ d yizi d tweṭṭuft

nessefren-iten deg tewsit n temԑayt,ilmend n yiferḍisen-a iḍrisanen: 

2.4.1. Iwudam

Deg iḍrisen-a tuget n yiwudam d yiɣersiwen,: uccen, inisi, tasekkurt......, irna ur 

ugiten ara, sin ar krad n yiwudam deg uḍris.  

Md 1 : deg uḍris n  tasekkurt d wuccen  nesԑa anagar sin n yiwudam tasekkurt akk d wuccen. 

2.4.2. Adeg

Deg iḍrisen-a n temԑayin adeg maci dwin ibanen, ur d yettwabdir ara wadeg n 

yineḍruyen ala deg temԑayt n  inisi d wuccen adeg deg-s d tiḅḥirt, daɣen tamԑayt n ḥmama 

tamecṭuḥt adeg d axxam.

2.4.3. Taɣessa 

Talɣa n temԑayin sumata d tawezzlant, acku ur ugiten ara deg-s iwudam ulac deg-

sent aṭas n tigawin, d aḍris damezyan gar 6 alma d 8 n tefyar, deg temԑayt n yinisi d wuccen 

tesԑa 26 n tefyar. 

Γef waya iḍrisen-a n temԑayin ur sԑan ara taɣessa n ullis ur nezmir ara ad tnebḍuyin d 

addaden

Taggrayt

 Akka i nekfa aḥric n tesnnarayt i neḍfer deg umahil-nneɣ. Deg-s nesken-d iberdan n 

tarrayt i neḍfer seg tazwara alma d taggara, i wakken ad nessiweḍ ad neg tasleḍt-nneɣ, dayen 

ara aɣ-yessiwḍen ɣer tririt ɣef usteqsi-nneɣ agejdan. 



Aḥric II  Tasleḍt 



Ixef 1 timucuha

Tazwert

Deg yixef-a d tasleḍt ara nexdem i wullisen i d-nefren deg tewsit n tmacahut, aya ad 

yili s tuksa n yiferḍisen iḍrisanen i yellan deg-sen, i d-yesskanayen daken iḍrisen-a d 

timucuha:

1.1. Iwudam

Iwudam deg tmucuha n teqbaylit zemren ad ilin diɣersiwen 

• Taɣɣaṭ: d aɣersiw asegraḍ dwin yettiḍiren deg waddaynin deg tmurt n Leqbayel, ssenfa n 

iwudam yella deg iḍrisen i d-nefren deg tewsit n tmacahut. 

Taɣɣaṭ d issis: d udem deg tmacahut n teɣɣaṭ d tɣiḍaḍ taɣɣaṭ tettiḍir iman-is tewqam taxxamt 

tru-d snat n tɣiḍaḍ. 

“ ɣef yiwet n teɣɣaṭ tuqem axxam. Yiwen wass tru-d snat n tɣiḍa.........” taɣɣaṭ d tɣiḍaḍ Sb

106

Daɣen deg tmacahut n faṭima tamecṭuḥt taɣɣaṭ ad tt-naf d udem i yefkan afus n tallelt i 

wemcic imi yeḥwaj ayefki iruḥ ɣer ɣur-s 

Iruḥ umcic ɣur taɣɣaṭ; inna-yas: “ a taɣɣaṭ fk-iyi-d cwiṭ n uyefki ad as-terreɣ i Faṭima  

tamecṭuḥt ad ay-d-terr tajeḥnit-iw.” Sb 108

• Uccen : d aɣersiw n teẓgi nettaf-it s tuget deg tmucuha n teqbaylit d amnamer n wemdan, d 

azamul n lexdeԑ yettwassen s lḥila-s,  

deg tmacahut n teɣɣaṭ d tɣiḍaḍ uccen damnamer n teɣɣaṭ yebɣa as-yečč issi-s. Yesseqdec 

lḥila iwakken ad tent-yečč  

“ Almi d yiwen n wass, ziɣ truḥ ɣer lexla iԑna-tent-id uccen .....” Sb 106

Yella daɣen deg tmacahut n tizimert d tegrurt imi tizimert tugi ad tekcem saxxam ameksa i

suter tallelt sɣur wuccen 

“ iruḥ umeksa ɣur uccen inna-yas: iyya-d ad tečče-d tizimert, tizimert tugi ad tekcem saxxam,

nekk aqli-yi ḥtutiɣ. “Sb 114

• Amcic: d aɣersiw yettwasnen deg tmucuha n leqbayel  yettiḍiren akk d umdan daxel n 

uxxam yella d udem agejdan deg tmacahut n Faṭima tamecṭuḥt yella yettiḍir daxel n 

uxxam akk d Faṭima imceḥ-as tugi n yikkil tekker tegzem-as tajeḥniṭ-is  

“ɣef yiwet n teqcict tejmeԑ tuggi n yikkil. Truḥ ɣer tala teǧǧa amcic deg uxxam tenna-s :a

yamcic ɣur-k a yi-tmecḥedtugi-ya n yikkil.” Sb 108

Llan daɣen d iwudam n tilawt d imdanen am nekkni  

• Faṭima: d udem deg tmacahut n Faṭima tamecṭuḥt d taqcict tettiḍir akk d umcic-is  

“Γef yiwet n teqcict, tejmeԑ tugi n yikkil. Truḥ ɣer tala teǧǧ amcic deg uxxam .....” Sb 108

Md 2:

• Belԑaǧǧuḍ: d udem deg tmacahut n Belԑaǧǧuḍ d udem agejdan d aqcic yettwasen s tiḥerci d 

leḥdaqa i t-yessawḍen ad yesukkes iman-is gar ifassen n tteryel. 

“ Γef Belԑaǧǧuḍ yeksa deg umaḍaɣ ; yiwen n wass akken i d-yeddem tikummist-nni n yimɣan, 

iɣli-as iniɣem ,...” Sb 110

Md 3 :

• Ameksa: d udem i nettaf s waṭas deg tmucuha n teqbaylit yella daɣen deg tmacahut n Tizimert

d tegrurt ameksa deg tmacahut-a d netta i d-bab n tzimert imi it-yenɣa ussemiḍ yebɣa ad 

yekcem s axxam tizimert tugi ad teddu.

“Yiwen n wass iruḥ yiwen n umeksa, iksa tizimert tut-d lehwa ; ameksa-nni iqerḥit usemmiḍ, 

tizimert tugi ad teddu s axxam.” Sb 114

Md 4 :

• Aḥeddad : yettili daɣen s tuget deg tmucuha n teqbaylit deg iḍrisen-a yella Deg tmacahut n 

Tizimert d tegrurt iruḥ ɣer ɣur-s umeksa issuter-as lemԑawna yugi. 

“Iruḥ ɣur uḥeddad inna-s :<<a yaḥeddad, aya-d ad terzeḍ tafrut tafrut tugi ad tezlu 

aԑrrum....>> Aḥddad yugi ad yerz tafrut.” Sb 118

Llan daɣen d iwudam isugnan sԑan tazmert d tahergant: 

• Tteryel : d udem iettwasnen s waṭas deg t mucuha n teqbaylit , tettwasen s wudem n temɣart d 

tacibant. Tettwassen s waṭas n yismawen . Deg tmacahut n Belԑǧǧuḍ isem-s n yemma jidda

tteryel  taderɣalt d tamnamert n Belԑeǧǧuḍ tebɣa ad tečč. 

“ Tesla-s-d Yemma jidda tteryel d taderɣalt, tenna-s:  a Belԑaǧǧuḍ ammi, fki-id snat n 

tbexsisi.” Sb 112

• Amɣar azemni: d udem yesԑan tazmert taḥergant, yes i ferru timsal, yettwasen deg tmucuh  

udem n lxir yettԑawan assaḍ, maca deg tmacahut n teɣɣaṭ d tɣiḍaḍ  iԑawwen uccen iwakken 

ad yečč tiɣiḍaḍ. 

“ Iruḥ uccen-nni ɣur baba-s amɣar azemni ; inna-yas : a baba, amɣar azemni tella akka, tella 

akka.” Sb 106

1.1. Adeg d wakud

Adeg: deg tmucuha adeg d win yebḍan ɣef sin adeg asugnan akk d waḍeg n tilawt 

deg iḍrisen-a i d-nerra deg tewsit n tmacahut nesԑa ala adeg n tilawt d imukan anida ttiḍiren 

iwudam anida ḍerrunt tigawin: 

• Axxam: d amkan n talwit nettaf-it aṭas deg tmucuha n teqbaylit, yella deg tmacahut n teɣɣaṭ d 

tɣiḍaḍ d amkan anida tettiḍir teɣɣaṭ d issi-s   

“Γef yiwet n teɣɣaṭ tuqem taxxamt. Yiwen nwass tru-d snat n tɣiḍaḍ ...” Sb 106

Yella daɣen deg tmacahut Faṭima tamecṭuḥt daɣen d amkan anida tettiḍir akk d umcic 

“tejmaԑ tuggi n yikkil truḥ ɣer tala teǧǧa amcic deg uxxam.” Sb 108

Adeg-a deg tmacahut n Belԑaǧǧuḍ daxxam n tteryel ɣer din i tewwi Belԑaǧǧuḍ  

“tejbed-it-id seg uffus-is,tegra-t daxel n tculliṭ tewwi-t s axxam. “ Sb 112

• Lqermuḍ: d adeg yellan sufella n uxxam yella deg tmacahut n Belԑaǧǧuḍ mi yerwal

Belԑaǧǧuḍ yuli sufella n lqermuḍ i wakken ur tt-id-tettef ara teryel.  

“ Dɣa yerwel Belԑaǧǧuḍ  tetbeԑ-it yemma jidda yuli-d ɣer lqarmuḍ teṭṭef-it-id seg uḍar...”

• Lexla: d adeg n teksawt d tfellaḥt deg tmacahut n teɣɣaṭ d tɣiḍaḍ d amkan ɣer wanida tettruḥu 

teɣɣaṭ yal ass ad teks ad tawi leḥcic i yissi-s    “ Mkul ass tettruhu ɣer lexla ad tkes...”Sb 106

• Amadaɣ: daɣen d adeg n teksawt akken yella deg tmacahut n Belԑaǧǧuḍ “ɣef Belԑeǧǧuḍ iksa 

deg umadaɣ ...”Sb 110

• Tala: adeg-a anida tnejmaԑen waman truḥunt tulawin ad agmant d anecta i yellan deg 

tmacahut n Faṭima tamecṭuḥt imi truḥ ɣer tala 

“Γef yiwet n teqcict tejmaԑ tugi n yikkil truḥɣer tala.” Sb 108

deg tamacahut-a daɣ amcic iruḥ ɣer tala iwakken ad as-d-tekf aman a ten-yawi i talmat 

“iruḥ umcic ɣur tala inna-s: “a tala fki-id  aman, aman ad ten-nuqmaɣ i talmat...” Sb 108

Akud : deg tmucuha akud d win i d-yeskanayen melmi i ḍrant tigawin d yineḍruyen, 

akud-a d win i d-yettbinen s yimerna n wakud.

Yiwen n wass :  d amernu n wakud i d-yeskanayen  melmi bdan ineḍruyen n tmacahut.  

deg tmacahut n “Taɣɣaṭ d tɣiḍaḍ” amernu-ya yettbin-d deg tazwara n tmacahut :

“ Yiwen n wass turu-d snat n tɣiḍaḍ” Yeskanay-d beddu n yineḍruyen n tmacahut 

“Almi d yiwen n wass ziɣ truḥ ɣer lexla, iԑnatent-id wuccen”: yiwen n wass deg

tefyirt-a yeskanay-d akud imi i d-yeԑna uccen tiɣiḍaḍ-nni i tikkelt tamenzut dɣa yebda wugur 

deg tmacahut-a.

 Ad at-naf  daɣen deg tmacahut n “Belԑeǧǧuḍ” deg tazwara n uḍris yeskanay-d akud i deg 

bdant tigawin:

“Γef Belԑeǧǧuḍ iksa deg umadaɣ; yiwen n wass akken i d-yeddem takummist n yiniɣman, 

yeɣli-yas-d iniɣem” 

Yella daɣen deg tazwara n tmacahut n “tizimert d tegrurt” daɣen tawuru-ines d asebgen n 

wakud n beddu n yineḍruyen  

“Yiwen n wass iruḥ yiwen n umeksa, iksa tizimert” 

Azekka-nni : d amernu n wakud yella ala deg tmacahut n “Belԑeǧǧuḍ” yettԑawad-d aṭas n 

tikkal maca maci d yiwet n twuri i sԑan: 

Md 1 :

“Azekka-nni ma uk-dufiɣ ara d tameɣrust ad ak-ččeɣ”

Azekka-nni ma  ukem-ufiɣ ara d s yiferrawen ad akem-fkeɣ i teɣɣaṭ-iw ad akem-tečč”

 Tinfaliyin-a skanayent-d d akken bellԑeǧǧuḍ yettmeslay imir-a ɣef wayen ara yexdem 

azekka-nni,

Md 2 :

“Azekka-nni yufat-id yemɣi d tameɣrust”

“Azekka-nni yufat-id s tferrawin”

Tanfalit-a teskanay-d tigawt i derrun imir-a

1.2. Tinfaliyin n tazwara d taggara

Tinfaliyin-a d tiḍ icudden sriḍ ɣer tmucuha n leqbayel, imi d yiwet gar tulmisin i 

nettaf anagar deg tewsit n tmacahut, maca deg iḍrisen-a i d-nefren deg tewsit-a n tmacahut 

deg wayen yerzan tinfaliyin-a n tazwara d taggara nebḍa-tent ɣef sin  

 timucuha sԑant tanfalit n tazwara d tid n taggara Taɣɣaṭ d tɣiḍaḍ d Faṭima tamecṭuḥt akk d

Belԑaǧǧuḍ bdan-t s tenfalit :

“Amacahu!

Rebbi ad tt-yesselhu;

Ad tt-yerr amzun d assaru.”

Awal n “Amacahu” d tazwart n yal tamacahut d tiɣri n umalas dakken tulsa n tmacahut-is 

tebda.

“Rebbi ad tt-yesselhu” d ddeԑwa i win i d-yerran  ɣef teɣri n unallas s lhu . 

“Ad tt-yerr amzun d asaru” tanfalit-a d asirem n unallas akken tamacahut-is ad teɣzif amzun d 

abaggus-nni it-beggisent tulawin daɣuzfan qqaren-as asaru. 

Maca tanfalit n taggara temxalaf: tamacahut n teɣɣaṭ d tɣiḍaḍ 

“Tamacahut-iw lwad lwad,

     ḥkiɣ-it-id i warraw n lejwad; 

uccen, ad tt-yeqqed Rebbi;

nukni, ad aɣ-yeԑfu Rebbi.”

“tamacahut-iw lwad lwad”, d issali i yemsefliden dakken tamacahut dayen tekfa.

“ḥkiɣ-it-id i warraw n lejwad”, anallas dacekker i d-icekker imsefliḍien it-cebbih-iten ɣer 

warraw n lejwad.

“uccen ad tt-yeqqeḍ Rebbi, nukni ad aɣ-yeԑfu Rebbi”, snat n tenfaliyin-a sԑant anamek n 

ddԑawi s ccer i wuccen acku uccen deg tmurt n leqbayel daԑdaw n wumdan ladɣa ameksa 

acku itett-as lmal-is.

Akk d ddeԑwa i yemsefliden s lxir d leԑfu s ɣur Rebbi  

Ma yella d tamacahut n Faṭima tamecṭuḥt :

“ Teqḍaԑ tmacahut-iw, 

Ur iqeṭṭeԑ rrezqiw 

Uccen ad at-yeqḍeԑ Rebbi; 

Nekkni ad aɣ-yeԑfu Rebbi” 

Maca tamacahut n Belԑaǧǧuḍ tekfa s tenfalit-a:

“ Tewwet-iyi s teḥbult, ččiɣ-t; 

wwteɣ-t s tweddact, nɣiɣ-tt 

uccen, ad tt-yeqqeḍ Rebbi 

nukni, ad aɣ-yeԑfu Rebbi.” 

 ɣas tinfaliyin-a mxalafent ɣef tin n teɣɣaṭ d tɣiḍaḍ maca iswi-nsent d yiwen d ddeԑwa s lxir i 

win i t-ḥessisen, d tin n ccer i wuccen . 

Ma yella d tamacahut n Tizimmert d tegrurt ur tesԑi ara tinfaliyin-a n t-azwara d tin n 

taggara, tebda srid s tenfalit “Yiwen n wass iruḥ yiwen n umeksa ....”

Tekfa s “Tizimert tedda s axxam”.

1.3. Taɣessa 

Timucuha sumata sԑant talɣa d taɣezzfant, acku ugten deg-sent iwudam d anecta i 

yeǧǧan ugtent deg-sent  tigawin. 

Iḍrisen-a sԑan taɣessa n wullis acku nezmer ad tt-neḅduyin  ɣef krad n waddaden. 

Md 1 :

tamacahut n teɣɣaṭ d tɣiḍaḍ Sb 106-108 nezmer ad tt-nebḍu ɣef krad n waddaden 

Addad n tazwara:

“ɣef yiwet n taɣɣaṭ tuqem taxxamt. Yiwen n wass tru-d snat n tɣiḍaḍ.............Ad asent-tessers  

tamuqqet-nni ad ččent alamma rwant, nettat ad tuɣal ɣer lexla.” Sb 106

addad-a d addad n talwit d tazwara n tmacahut ulac uguren taɣɣat tettiḍr deg talwit nettat d 

issi-s, yal ass tettruhu ɣer lexla ad teks ad tawi tamuqqet n laḥcic ad tuɣal ɣer ɣur-sent. 

Addad n tigawin :

“ Almi d yiwen n wass, diɣ truḥ ɣer lexla; iԑna-tent-id uccen.............Teddem-d taḥict teddez-

it, tesfuḥ-as-tt i uletmas tԑedda tekkre-d.” Sb 106-108

Deg waddad-a i t-reggi tegnit n talwit, imi i keččem deg-s uferdis n wurway deg tmacahut-a 

aferdis-a n urway d uccen, acku seg wass-nni mi i tent-id-yeԑna yebɣa atent-yečč b iban-d 

ugur bdan-t tigawin.

Addad n taggara :

“ Truḥ teɣɣaṭ teddem-d taḥcict-nni....ukinte-d issi-s, krent-d.” Sb 108

deg waddad-a ikeffu uggur tamacahut tettuɣal ɣer waddad n talwit, imi taɣɣaṭ tessaweḍ tenɣa 

uccen tessukes-d issi-s tessuki-tent-id.

Md 2:

Tamacahut n Belԑaǧǧuḍ Sb 110-114 daɣen nezmer ad t-nebdu ɣef krad n waddaden  

Addad n tazwara:

“ ɣef Belԑeǧǧuḍ iksa deg umadaɣ...........Azekka-nni yufa-tt-id tewwa. Yuli-tt, iԑeggeḍ” Sb 110-

112

d addad n tazwara n tmacahut d talwit ulac deg-s uguren , Belԑaǧǧuḍ yeksa yeɣli-yas iniɣem 

yemɣi-d d tanqelt. 

Addad n tigawin:

“Tesla-yas-d yemma jidda, teryel taderɣalt ; tenna-yas..............Akken ččant tenṭaq yelli-s-nni 

tenna-s i yemma-s: “tagi d ṭiṭṭ n nanna !” “ Sb 112-114

Deg waddad-d i yebdant tigawin gar belԑeǧǧuḍ d teryel imi snat n tikkal, nettat ṭeṭṭef-it maca 

yal tikkelt yessexdam lḥila yessukkas-d iman-is 

Addad n taggara:

“ Dɣa yeffeɣ-d Belԑeǧǧuḍ, tettbaԑ-it yemma jidda...............Teṭṭef azar tԑudd-it d aḍar”. Sb

114

Deg waddad-a i yefra wuggur Belԑeǧǧḍ yerwal-d seg uxxam n teryelt ur tessawid ara ad 

teṭṭef. 

1.4. Aleqqiḍ 

Alqqiḍ dayen inettaf deg iḍrisen ullisen, yettili d taɣawsa i ɣef ara ibedd uḍris 

tettԑawad-d aṭas n tikkal deg uḍris.  

D anect-a i d-yettbinen s tugna yesfan deg tmacahut n Faṭima tamecṭuḥt (Sb 108-

110) , alqqiḍ deg uḍris-a d ajeḥnit n umcic. Imi seg-mi i as-tegzem Faṭima ajeḥnit-is i wumcic 

netta ittazal iwakken ad t-id-yer dayen it-yeǧǧan itt-ԑawad-d deg uḍris. 

Alqqiḍ deg tmacahut n Belԑeǧǧuḍ (Sb 110-114) d imɣi i d-yemɣin d tanqelt. D sseba 

almi tufa tteryelt Belԑeǧǧuḍ, imi ad yali fell-as ad yetɣenni dayen yeǧan yemma jidda tteryel 

ad teṭṭef. 

Taggrayt

Deg tesleḍt-a i nexdem nessaweḍ ad nekkes iferḍisen iḍrisanen i yellan deg iḍrisen-a 

: (iwudam, adeg d wakud, tinfaliyin n tazwara d taggara, taɣessa, alqqiḍ) i d-yeskanayen 

dakken iḍrisen-a tawsit-nsen d tamacahut

Tazwert

Deg ixef-a ad neԑreḍ ad nexdem tasleḍt i yiḍrisen i d-nefren deg tewsit n temԑayt, 

aya ad yili daɣen s tuksa n yiferḍisen iḍrisanen i d-yeskanayen dakken iḍrisen-a d timԑayin. 

2.1. Iwudam

Iwudam deg tewsit n temԑayin mxalafen ɣef wid n tmacahut acku deg temԑayin 

iwudam  tuget deg-sen d iɣersiwen. D anecta ara naf deg iḍrisen n Inisi d wuccen, Tasekkurt d

wuccen, Aḅẓiẓ d yizi d tweṭṭuft, d iḍrisen anida ara naf i wudam deg-sen akk d iɣersiwen  

• Tasekkurt : d afrux d azamul n ccḅaḥa ɣur leqbayel, dayen i nufa deg uḍris n Tsekkurt d

wuccen:

“Tella tsekkurt tezreԑ tiԑeqqucin, mɣint-d d tejeǧǧigin, teglallez deg-sent terqem 

teԑrurt-is, tessag s igenni ḥekklent taṭṭucin-is.....” Sb 120

• Uccen: d aɣersiw i nettaf deg temԑyin imi d azamul n lḥila d lexdeԑ yesseqdac tiḥerci-s  

deg wayen n diri.

Udem-a yella deg sin n yiḍrisen deg uḍris n Tsekkurt d wuccen imi uccen yekker ad iԑaned 

Tasekkurt dɣa idderɣel, terreẓ tqejjart-is  

“Tmuger-d uccen, inna-yas: d kem i gan akka? teḥka-yas, izreԑ ibawen mɣin-d d 

isennanen, iglallez deg-sen tensel-d teglimt-is......” Sb 120

Yella daɣen deg uḍris n Inisi d uccen Uccen yecrek tafellaḥt akk d inisi, yessexdem lḥila maca 

lḥila-nni tuɣal-d fell-as “iruḥ uccen-nni, xedmen leḅsel d lbaṭaṭa d lleft......” Sb 118

• Inisi:  d aɣersiw n lexla iḥemmel tibeḥyar, yesԑa lḥila tugar tin n wuccen. D anecta i d-

ibanen deg uḍris n inisi d uccen.

“ɣef inisi yiwen n wass iruḥ ɣur uccen i ssawel-as: wa ԑemmi uccen, iyya ad necrek 

tiḅḥirt....Inisi issefren uccen inna-yas: ddem ayen yellan dennig n tmurt neɣ ddaw n 

tmurt...” Sb 118

Llan daɣen imdanen 

• Ḥmama: d taqcict d tamecṭuḥt d udem deg temԑayt n Ḥmama tamecṭuḥ tufa rrbeԑ tḥar 

dacu ara tt-id-taɣ ar tagara tuɣ-it-id tafwat dɣa yečč-as-t umcic [ ɣef Ḥmama tamecṭuḥt yiwen 

n wass tenfeḍ axxam tufa rrbaԑ d amecṭuḥ teԑeq....] Sb 122

2.2. Adeg d wakud

Tawsit n temԑayt maci am tin n tmacahut adeg deg-s maci d win ibanen. Mi ara 

teɣre-d iḍisen-a i d-nefren deg tewsit n temԑayt ur nezri ara anida derrunt tigawin ma guxxam 

neɣ deg teẓgi neɣ deg lexla.....atg 

Deg uḍris n “tsekkurt d uccen” anallas yules-d akk tigawin i texdem tsekkurt akk d uccen

maca ur d-yebdir ara adeg aniḍa ḍrant  

“Tella tsekkurt tezreԑ tiԑeqqucin mɣint-d d tijeǧǧigin terqem teԑrurt-is, teske-d s 

igenni ḥekklent-d taṭṭucin-is...” Sb 120

Daɣen deg uḍris n “Aḅẓiẓ d yizi d tweṭṭuft” anallas yenna-d cerken tafellaḥ maca ur d yenni 

ara anida ur aɣ-d-yessebgin ara adeg  

“ɣef uḅẓiẓ d yizi d tweṭṭuft, cerken tafellaḥt taweṭṭuft tettawi-asen-d imekli...” Sb 120

Maca deg uḍris n Ḥmama tamecṭuḥt anallas yebder-d axxam d adeg anida tufa Ḥmama rrbaԑ,   

“ ɣef Ḥmama tamecṭuḥt tenfeḍ axxam tufa rrbaԑ d amecṭuḥ, teԑweq...” Sb 122

Akud:

Akud deg iḍrisen-a i d-nefren deg tewsit n temԑayin yeskanay-it-id ala yiwen n 

umernu n wakud “Yiwen n wass” i d-yeskanayen akud n beddu n tedyanin yella deg yiḍrisen :  

“Inisi d wuccen” : “ɣef yinisi yiwen n wass iruḥ ɣur wuccen, issawel-as” Sb118  

                                 “ yiwen n wass-nniḍen diɣen, cerken tafellaḥt”Sb 120

“Abẓiẓ d yizi akk d tweṭṭuft” : “ Almi d yiwen nwass, akken qrib ad taweḍ ifsi-yas waggus-

is”Sb 120

“Ḥmama tamecṭuḥt” : “Γef Ḥmama tamecṭuḥt, yiwen n wass tnefṭed axxam” Sb 122  

2.3. Tinfaliyin n tazwara d taggara

Nenna-d yakan tinfaliyin-a dayen yerzan tawsit n tmacahut, ɣef waya iḍrisen-a ur 

sԑin ara tinfaliyin-a bdan sriḍ. Iḍrisen n: Inisi d wuccen,Aḅẓiẓ d yizi d tsekkurt d Ḥmama 

tamecṭuḥt  bdan s enzeɣt “ɣef” 

“ɣef yinisi yiwen n wass....” Sb 118  

“ ɣef uḅẓiẓ d yizi akk d tweṭṭuft...” Sb 120 

“ ɣef Ḥmama tamecṭuḥt...” Sb 122

Aḍris Tasekkurt d uccen ibda s tenfalit “ Tella tsekkurt...” Sb 120

Ur sԑint ara daɣen tinfaliyin n taggara  

aḍris n Inisi d wuccen yekfa s tenfalit “ Iruḥ uccen-nni, inisi yewwi timẓin-nni ”

 aḍris n Ḥmama tamecṭuḥt ikfa s tenfalit “ tḍal ɣer-s ddaw n tqedduḥt tufa-t-id ulac-it 

ičča-yas-t umcic “

2.4.  Taɣessa  

Deg wayen yerzan ḍrisen-a i d-nefren deg tewsit n temԑayt, sԑan talɣa d tawezlant, 

iḍrisen n tsekkurt d uccen, aḅẓiẓ d yizi akk d tweṭṭuft, Ḥmama tamecṭuḥt, sԑan talɣa n tseddart, 

deg-sen gar n 4 alma d 9 n tefyar . Ma yella d aḍris n “Inisi d uccen” deg-s 29 n tefyar

ɣef waya tḍrisen-a ur sԑin ara taɣessa am tin n tmucuha acku d iwezlanen ur nezmir 

ara ad t-nebḍuyin ɣef krad n wadadden. Ur ugitent ara deg tigawin d yineḍruyen. 

2.5. Isental

Γer taggara n yal aḍris seg yiḍrisen-a  i d-nessefren deg tewsit-a n temԑayin,nezmer 

ad negzu deg-s tikti i aɣ-d-yeskanayen tawuri n uḍris-nni: d arrebi, d aselmeḍ s talɣa n usedhu 

d taḍsa, yal aḍris ɣef wacu i d-yettawi: lexdaԑ, lḥila, tismin, ṭṭmeԑ....atg 

Aḍris n yinisi d uccen (Sb 118-120) yettawi-d ɣef uṭemmaԑ win issexdamen lḥila, 

amek i as teḍra i wuccen imi yecrek tibḥirt akk d inisi, imi iwala ifrawen n lbaṭaṭa d lleft, d 

lebsal, ighil d rrbeḥ yewwi-t ṭṭmaԑ yeddem ayen yellan nnig n tmurt  

“ Mi iwala wuccen rferfen ifrawen dasawen, iɣil d rrbaḥ, ina-yas uccen i yinisi : <<

nekk ad ddmeɣ ayen yellan nnig n tmurt.>>”

Tikkelt tis-snat zarԑan timẓin mi wejdant uccen tikkelt-a yessexdem lḥila iɣil inisi dakelax  i t-

yettkelix ifren ayen yellan ddaw n tmurt dɣa saḥen-as-d iɣlal 

“ yiwen n wass daɣen cerken tafellaḥt zarԑen timẓin, mi wwan-t......Inna-yas wuccen: 

<< aḅrid amezwaru tԑamalt-iyi, nekk ad ddmeɣ ayen illanddaw n tmurt>>”

Ar taggara n uḍris-a ad negzu d akken aṭemmaԑ d uḥili ar taggara igellu-d s yiffasen d 

ilmawen.

Aḍris n tsekkurt d uccen (Sb120) yettawi-ḍ ɣef tismin anida i ssawaḍent bab-it-

sent.Uccen imuger tasekkurt iwalat tecbaḥ terqdem teԑrurt-is, ḥeklent taṭṭucin-is tḥuk agusim 

telsa tibacmaqin, iԑedda ad i t-id-iԑaned dɣa : 

“ izraibawen mɣin-d disennanen; iglallez deg-sen tensel teglimt-is,issag i yiginni 

tedderɣel tiṭṭ-is, idrem deg tẓuẓet ɣlin-d wuglan-is, izger i wasif terreẓ tgejjirt-is.”

Seg wannect-a ad negzu d akken tismin d lemԑinda ssawaḍent bab-it-sent i lehlak. 

Aḍris n uḅẓiẓ d yizi d tweṭṭuft (Sb 120) yettawi-d ɣef win yettaḍsan ɣef wayeḍ imi 

taweṭṭuft yefsi-yas waggus-is; yeqrem wammas-is, aḅẓiẓ d izi ṭṭaḍsan fell-as  almi aḅẓiẓ 

tfelleq  tԑaṭiṭ-is, izi yenser axlul tedda-d tqerruyt-is. 

           Ad negzu seg uḍris-a taḍsa ɣef wiyaḍ ur tlaq ara imi win yeṭṭaḍsan ɣef wayeḍ ad as-

teḍru akter-is. 

Aḍris n Ḥmama tamecṭuḥt (Sb 122) yettawi-d ɣef umecḥaḥ  i yesseḥsaben aṭas  imi 

Ḥmama tufa rrbaԑ d amecṭuḥ teԑweq dachu ara t-id-taɣ  

“ ad t-id-aɣeɣ d tassemt tesԑa anfiḍ, ad t-id-aɣeɣ d aksum yesԑa iɣsan, ad t-id-ǧǧweɣ 

d irḍen sԑan agurcal, at-id-ǧǧweɣ d timẓin sԑant aclim”

tekker tuɣ-it-id d tafwat dɣa ičča-yas-t umcic. 

 Dɣa tessaḥseb tesseḥseb almi d taggara ur as-disaḥ walu  ur d terbiḥ kra kolec iruḥ-as.  

Tagrayt

 Ilmend n tesleḍt-a i nexdem i yeḍrisen-a, akk d iferdisen iḍrisanen i d-nekkes seg-

sen, nessaweḍ ad nessebgen dakken iḍrisen-a d timԑayin nezmer ad ten-id-nessefren deg 

tewsit n temԑayin. 

Taggrayt tamatut

Γer taggara n tezrawt-a neԑreḍ  ad nerr ɣef usteqsi i d- nefka deg tazwara Dacu n 

yiferdisen iḍrisanen s wayes nezmer ad nessemgired gar snat-a n tewsatin ? nebḍa idrisen-a i 

d-tegmer Germaine Laoust Chantréaux deg temnaḍt n At Hicam, ɣef sin. 

Tazrawt i wammud-a n tmucuha s teqbaylit tella-d d asismel d uglam n yiḍrisen-a. 

Neԑreḍ ad d-nerr ɣef useqsi-ya: dacu n yiferdisen iḍrisanen s wayes nezmer ad nessemgired 

gar snat-a n tewsatin?. Turda-nneɣ tella-d akka: Llan yiferdisen i cerken gar wullisen-a, llan 

wiyyiḍ mgaraden, yal aferdis icud ɣer yal taggayt deg-sent.  ɣer taggar ad nessaweḍ ad nerr 

ɣef usteqsi-ya s beṭṭu n yiḍrisen-a ɣef snat n taggayin  

Beṭṭu-ya yefkaɣ-d snat n tewsatin timucuha d temԑayin aya ilmend n yiferdisen 

iḍrisanen i yellan deg yal aḍris :  

• Iwudam: imi iwudam deg tewsit n temԑayt d tewsit n tmacahut maci kif kif. 

• Adeg : adeg deg tewsit n tmacahut  d wini i d-yettbinen, maca deg temԑayt duffir. 

• Akud : yemxalaf gar tewsit n tmacahut n tin n temԑayt. 

• Tinfaliyin n tazwara d tid n taggara : aferdis-a dayen icudden ɣer tewsit n tmacahut, 

ur tnettaf ara deg tewsatin-nniden.

• Taɣessa :  tawsit n tmacahut tesԑa talɣa taɣezfant teddes d addaden, maca deg 

temԑayt talɣa dtawezlant. 

• Alqiḍ : d aferdis i-dnebḍer deg tewsit n tmacahut ulac-it deg temԑayt. 

• Isental : d aferḍis i-dnebḍer deg tewsit n temԑayt, acku yal tamԑayt ɣef wacu i d-

tettawi.

Ilmend ntezrawt-a llan wanawen yuklalen ad as-yerr yiwen azal, yella wanida

teḥwaj asehrew d usewseԑ, ɣef waya zemren ad ilint tezrawin d isental-nniḍen ɣef iḍrisen-a , 

imi tiwsatin n tsekla tamaziɣt wessiԑ wannar-nsent , yella wayen i tent-icerken yella wayen 

deg wachu ttemgaraden-tt. Iwakken ad nessiweḍ ad nessismel gar-asent ilaq ad ilint tezrawin-

nniḍen icudden ɣer iferḍisen-a neɣ d asewseԑ i usentel-a. 

   Asentel-a ad yili d asurif i yimuhal i d-iteddun deg wayen yerzan leqdic ɣef tutlayt 

neɣ ɣef yidles, ad yili d lsas i wid yebɣan ad xedmen leqdicat ɣef tamacahut taqbaylit i yellan 

d tamesbaɣurt s wawalen iqburen, d tenfaliyin tunziyin d wayen yerzan tulmisin-nniden am 

yileqqiden d yisental.

Γef waya  asentel-a yezmer ad yilid tasarut ara yeldin tiwwura i tezrawin-nniḍen ara d yawin 

ɣef yisental yecban wa, neɣ isental-nniḍen ɣerzan tewsat-a n tmacahut neɣ tiwsati-nniḍen n 

tsekla tamaziɣt. D annect-a ara aɣ-yessiwḍen ad negzu ugar tiwsatin-a  daɣen ad nessemgired 

gar-asent.

1. Taɣɣaṭ d tɣiḍaḍ 

Amacahu !

Rebbi ad tt-yesselhu,

Ad tt-yerr amzun dasaru !

             ɣef yiwet n teɣɣat tuqem taxxamt. Yiwen n wass turu-d snat n tɣiḍaḍ. Mkul ass 

tettrauhu ɣer lexla ad tkes, ad tkes ḥacama tejmeԑ-d tmazzagt-is ayefki, trennu-d tamuqqet n 

leḥcic gar tacciwin-is, tettruḥu-d s axxam, ad as-tessiwel i tɣiḍaḍ-is: 

“Ldimt tawwurt a yessi a yessi,

         taḥellabt gar tmessaḍin, 

tamuddet gar tacciwin.”

Ad as-llint tawwurt ; ad ttḍent, ad ttḍent, ḥacama fellqent tԑeṭṭiḍin-nsent ; ad asent-

tesres; tamuqqet-nni ad ččent alamma  rwant ; nettat ad tuɣal ɣer lexla. Almi d yiwen n wass, 

ziɣ truḥ ɣer lexla ; iԑna-tent-id wuccen, inna-yasent : 

“Ldimt tawwurt a yessi a yessi,

       taḥellabt gar tmessaṭin, 

tamuqqet gar tacciwin.

 Ugint ad as-ldint tawwurt ; nnant-as: << ruḥ keč d uccen !>> Iruḥ Wuccen-nni, ɣer 

baba-s amɣar azemni ; inna-yas : <<a baba amɣar azemni, tella akka, tella akka...>>. Inna-yas 

: << ruḥ uqem iniɣem i taɣuct-ik, tmekkent-it i  twuḍfin ad-ččent deg-s>>. Iruḥ yexdem akken 

i as-yenna umɣar azemni, syinna teqqul taɣuct-is d tarqaqant. Iruḥ-d ɣer tɣiḍaḍ-nni. Inna-

yasent

“ Ldimt tawwurt a yessi a yessi,

         taḥellabt gar tmessaṭin, 

tamuqqet gar tacciwin.”



Timucuha

54

Ldint-as tawwurt, i čča-tent, ur tent-iffiẓ ara. Akken i d-tusa yemma-tsent tessawel-asent: 

“Ldimt tawwurt a yessi a yessi,

            taḥellabt gar tmessaṭin, 

tamuqqet gar tacciwin.”

Yerra-yas-d awal, wuccen-nni : <<aqliyi d nekk!>> Taԑqel-it-id d uccen, tenna-yas-d : 

<<Lldi-iyi-d tawwurt ad nembaraz,

            Ad ak-mleɣ tiyita n urgaz!>> 

Inna-yas : <<Rrju, ad bnuɣ acciwen!>> 

Tenna-yas : << bnu-ten>>. Terja cwiṭ, tenna-yas : << ma tfukkad neɣ mazal? >> 

Inna-yas : <<Rrju a ten-ssɣarayeɣ >>. 

Diɣ akkina terja cwiṭuḥ, tenna-yas : 

<< ma tessɣert-ten ?>> 

Inna-yas : << dayen, sseɣreɣ-ten >>. 

Tenna-yas : << Lldi-yid tawwurt .>>

Ildi-yas-tt-id tewwet-it abrid kan ɣer tacciwin-is, huddent ; tԑawwed-as, wis mertayen, ɣer 

uԑabuḍ-is, tfek-it ; tufa deg-s yessi-s-nni, tekkes-itent-id, ur dukkint ara, serԑent . Truḥ ; 

tleḥḥu, tleḥḥu, almi i d-tmuger snat n tzarrmamac ttemcaččawent ; yiwet tenɣa tayeḍ.       

Tenna-yas teɣɣaṭ-nni : << arnud lhem-im ɣer lhem-iw >>! 

Tenna-yas tzermamuct :<< ḥebber i lham-im, wamma lhem-iw zemmerɣ-as>> ; sin akken, 

teddem-d taḥcict, teddez-itt tesfuḥ-as-tt-id uletma-s ; tԑedda tekker-d. Truḥ teɣɣaṭṭ teddem-d 

taḥcict-nni, tuɣal-d ɣer yessi-s, teddez-asent, tesfuḥ-asent, ukint-d yessi-is, kkrent-d. 

Tamacahut-iw lwad, lwad ;

                       hkiɣ-it-id i warraw n lejwad, 

                      uččen, ad tt-yiqqed Rebbi 

                      nukni, ad aɣ-yeԑfu Rebbi. 



Timucuha

55

2. Faṭima tamectuḥt

Amacahu !

Rebbi ad tt-yesselhu,

Ad tt-yerr amzun d asaru !

 Ɣef yiwet n teqcict, tejmeԑ tugi n yikkil. Truḥ ɣer tala, teǧǧa amcic-is deg uxxam, 

tenna-yas : <<  a yamcic ɣur-k ay-id-tmecḥeḍ tugi-ya n yikkil !>>  Truḥ ; akken i d-tuɣal seg 

tala,  tufa-d tugi-nni n yikkil immceḥ-it umcic. Tenna-s : << a yamcic, acuɣer iyi-tmecḥeḍ 

tugi-ya n yikkil ?>> ԑeddan mceččawen ; tekkes-as-d tajeḥnit-is. Inna-yas : << a Fatima, err-

iyi-d tajeḥniṭṭ-iw !>> tenna-yas :<< ula d nekk err-iyi-d ikkil-iw !>>. 

              Iruḥ umcic ɣur teɣɣaṭ ; inna-s : << a taɣɣaṭ fek-iyi-d cwiṭ n uyefki, ad as-terreɣ i 

Faṭima tamecṭuḥt, ad ay-d-terr  tajeḥniṭṭ-iw !>> Tenna-yas : << awyi-d laḥcic ad ččeɣ, ad ak-

d-fkeɣ ayefki ad terr-d i Fatima ad ad ak-d-terr tajeḥniṭṭ-ik. >>  

Iruḥ ɣur telmat, inna-yas :<< a talmat, efk-iyi-d laḥcic, ad tawwiɣ i teɣɣaṭ, ad tečč,  

ay d-teffk ayefki,  as-terreɣ i Faṭima, ay d-terr tabeḥlust-iw !>> Tenna-yas :<< awi-yi-d aman, 

ad yekker leḥcic>> . 

 Iruḥ umcic ɣer tala. Inna-yas :<< a tala, afk-iyi-d aman, aman, ad tt-nuqmeɣ i talmat, 

talmat ay d-tefk laḥcic ad tečč teɣɣaṭ, taɣɣaṭ ay-d-tefk ayefki, ad as-terreɣ i Fatima, Fatima 

ay-d-terr tajeḥniṭ-iw>> . Tenna-s tala : <<awyi-d  ibennayen ay xedman >>. 

 Iruḥ ɣur ibennayen, inna-yasen :<< a yibennayen, ayaw ad txedmem tala, tala ay d-

tefk aman, ad ten-smireɣ i talmat, ; talmat ay d-tefk laḥcic, laḥcic ad tečč teɣɣaṭ ay i d-tefk 

ayefki, ad as-terreɣ i Fatima ay d-terr tajeḥniṭ-iw >> . Nnan-as i wumcic : << awiyaɣ-d 

timɣennatin !>> 

Iruḥ ɣur temɣannatin ; inna-yasent :<< a timɣennatin, alḥumt, ad tɣennimt i 

yibennayen, ad xedman tala, tala ay d-tefk aman, ad ten-smiraɣ i talmat, talmat ay  

d-tefk laḥcic, laḥcic ad tečč taɣaṭṭ, taɣaṭṭ ay d-tefk ayefki, ad terreɣ i Fatima, ay d-terr  

tabeḥlust-iw >>.  Nnant-as temɣennatin :<< awiyaɣ-d amendayer !>>. 

 Iruḥ ɣur bumendayer, inna-yas : <<efk-iyi amendayer ad at-awiɣ i temɣennatin, ad 

ɣennint i yibennayen, ibennayen ad xedmen tala, tala ay-d-tefk aman, aman ad tt-nesmiraɣ i 

talmat, talmat ay-d-tefk leḥcic, leḥcic ad tečč teɣɣaṭ, taɣɣaṭ ay-d-tefk ayefki ayefki ad as-

terreɣ i Fatima, Fatima ay-d-terr tajeḥniṭ-iw >>  Inna-yas :<< ulac inzizen !>> . 

 Iruḥ ɣur uԑewdiw inna-yas :<<a yaԑewdiw, efk-iyi-d inzizen !>> Ifka-yas-d 

uԑewdiw inzizen. Inzizen-nni yewwi-ten-id ; yewqem-asent i umendayer, amendayer utent 

temɣennatin, ibennayen bnan tala, tala tefka-d aman, aman yewqem-iten i talmat, talmat 

tefka-d leḥcic, leḥcic tečča-t teɣɣaṭ, taɣɣaṭ tefka-d ayefki, ayefki yewwi-tt-id i Fatima, Fatima 

terra-yas-d tajeḥniṭ-is. 

                    Teqḍeԑ tmacahut-iw, 

                     ur  i qeṭṭaԑ rrezq-iw. 

                    Uccen, ad tt-yeqḍaԑ Rebbi, 

                    Nekni, ad aɣ-yeԑfu Rebbi. 

3. Belԑǧǧuḍ 

Amacahu !

Rebbi ad tt-yesslhu

ad tt-yerr amzun dasaru.

Γef  Belԑaǧǧuḍ iksa deg umadaɣ ; yiwen n wass akken i d-yeddem takummist n 

yiniɣman, iɣli-yas-d iniɣem, inna-yas :  

 -<< Azzeka-nni ma uk-d-ufiɣ ara d tameɣrust ad ak-ččeɣ >>. 

 Azekka-nni yufa-t-id yemɣi d tameɣrust, inna-yas : 

-<< Azekka-nni ma ur kem-id-ufiɣ ara s yiferrawen ad akem-kfeɣ i teɣɣaṭ-iw, ad akem-tečč 

>>.

Azekka-nni, yufa-tt-id s tferrawin . Inna-yas :

-<< azekka-nni ma ur ikem-id-uffiɣ ara s tqerqucin, akem-kfeɣ i teɣɣaṭ-iw, ad akem-tečč>>. 

Azekka-nni yufa-tt-id s tqerqucin, inna-yas :

-<< azekka-nni ma ur ikem-id-ufiɣ ara s tbexsisin, ad akem-kfeɣ i teɣɣaṭ-iw, ad akem-tečč 

>>.

 Azekka-nni yufa-tt-id tewwa, yulli-tt iԑeggeḍ : 

-<<tanqelt n Belԑeǧǧuḍ tewwa, tenhal !>>. 

Tesla-yas-d yemma ǧidda tteryal taderghalt ; tenna-yas : 

           -<< a Belԑaǧǧuḍ, ammi, efk-iyi-d snat n tbexsisin >>. Inna-yas : 

-<< ekkes-it-id s ufus-im >>. Tenna-yas:

             -<<s tfettusin-ik i yeqqnen lḥenni >> . 

Ifka-yas-tt, texbeṭ-it-id s ufus-is, tegra-tt-id ɣer lqaԑa ɣer daxel n tculliṭ, tewwi-t s axxam. 

Inna-yas:

  -<< Ayemma ǧidda, d lwaqt n tzallit >> ! tenna-yas : 

   -<< ḥerd-ik ammi, imi i yid-tesmektit>>. 

Truḥ ad testenzi, winna yeffeɣ-d seg tculliṭṭ, yeččur-as-tt d idɣaɣen. Akken it-id-

terfad, qarḥent-id idɣaɣen-nni deg uԑrur-is. Tenna-yas : 

     -<< teqreḥd-iyi s tgecrar-ik a mmi! >>  

Akken i d-tewwed s axxam, tenna-yasent i yessi-s : << arremt-d tuggi ad smiraɣ Balԑǧǧuḍ ad 

tt-nečč >> . Tesmared iḍɣaɣen terrez tuggi. 

Azekka-nni yuɣal Belԑaǧǧuḍ ɣer  ufella n tenqelt-is, iqqar : 

     << tanqelt n Belԑaǧǧuḍ tewwa, tnhal !>> 

Truḥ yemma ǧidda. Tenna-yas : 

     << a Belԑaǧǧuḍ a mmi, efk-iyi snat n tbexsisin >> . Inna-yas : 

<< kkes-it-id s uffus-im >> . Tenna-yas :

     <<s tfettusin-ik iqqnen lḥenni >> . 

Imekken-as-tt-id, teṭṭef-it tegr-it  ɣer tculliṭṭ-is. Tlehu deg uḅrid, almi i d-tewweḍ amkan-nni. 

Inna-yas :

      << a yemma ǧidda, ԑeddi ad teẓẓaleḍ >> . Tenna-yas : 

      <<taẓallit-iw tugra ɣer wuxxam >> . 

Akken tewweḍ axxam, tenna-yas i yessi-s : 

      -<<arremt-d tuggi, ad nessew Belԑaǧǧuḍ >> . Inna-yas : 

      -<< a yemma ǧidda, ulac dacu ara teččemt deg-i, err-iyi-d s akufi n ṭṭmar>>. 

Terra-t ɣer ukufi n ṭṭmar. Akken yeqqim kra n wussan, tenna-yas : 

       -<< a Belԑaǧǧuḍ a mmi ur teḥlid ara >>. Inna-yas :  

       -<< err-iyi ɣer ukufi n tazart >>. 

Terra-t ɣer ukufi n tazart. Terna kra n wussan, tenna-yas : 

-<<assken-iyi-d affus-ik >>.

Issken-as-d aḍar n uɣenǧa. Tenna-yas :  

-<< a Belԑaǧǧuṭ a mmi, ur teḥliḍ ara !>> Inna-yas : 

<< ma tebɣit ad ḥluɣ, err-iyi ɣer ukufi n lǧuz >>. 

Terra-t ɣer ukufi n lǧuz. Terna kra n wussan ; yiwen n wass tenna-yas : 

<< a belԑaǧǧuḍ a mmi, asken-iyi-d tafettust-ik >>. 

yessken-as-d afus-is. Tenna-yas

<<  uuh belԑaǧǧuḍ, tura taḥli-d, ass-a ad ak-ččeɣ !>>. 

Tenna-yas i yelli-s : << ad tessewed Belԑaǧǧuḍ>> . Truḥ nettat ad tezdem. 

Tinna tessufeɣ-it-id, ala icettaḥ Belԑaǧǧuḍ. Tenna-yas :  

     << ay tessnat ad tt-ceḍḥat ?>> . Inna-yas : 

     << nek ssneɣ ad wtaɣ ticraḍ >>. Tenna-yas : 

<< iyya-d ewwet-iyi >>.

Isubb-d ɣef tekna, iddem ajenwi, izla-tt yekkes-as taǧliṭṭ-is, yessew taqcict-nni. Akken id-

tewwuḍ yemma-s, tenna-yas : 

      << ma yewwa Belԑaǧǧuḍ neɣ mazal ?>>. Inna-yas : 

<< yewwa>>.

Qerrbeḍ ɣer lqut ; tenna-yas yemma ǧidda : 

      << iyya-d, ad tt-ččet.>> . Inna-yas : 

    <<nekkini ččiɣ seg illina>> . 

Akken ččant, tenṭq-d yilli-s-nni tamectuḥt, tenna-yas i yemma-s : 

      << tagi d tiṭṭ n nanna! >>. 

Dɣa, yeffeɣ-d Belԑeǧǧuḍ ; tettbeԑ-it-id yemma ǧidda ; yuli-d ɣer lqarmuḍ, teṭṭef-it seg uḍar ; 

inna-yas-d :

     << yemma ǧidda  teṭṭef aẓar ad tt-ԑudd d aḍar!>>. Nettat tserreḥ-as netta yerwel. 

Tewwet-iyi s teḥbult, ččiɣ-tt ; 

wwteɣ-tt s tweddact, nɣiɣ-tt. 

Uccen, ad tt-yiqḍeԑ Rebbi, 

Nekni, ad aɣ-yeԑfu Rebbi. 

4. Tizimert d tegrurt

Yiwen n wass iruḥ yiwen n umeksa, iksa tizimert. Tewwet-d lehwa ; ameksa-nni 

iqerḥit usemmiḍ ; tizimert-nni tugi ad teddu saxxam. Iruḥ umeksa ɣur wuccen, inna-yas : 

 << iya-d, ad teččet tizimert, tizimert tugi ad teddu saxxam, nekk aqli ḥtutiɣ >>. Uccen-nni 

yugi ad as-yečč tizimert. 

  Diɣ akin-a, iruḥ umeksa ɣur wuccay inna-yas : 

 <<a yuccay,  iya-d ad tečč-d uccen, uccen yugi  ad yečč tizimert, tizimert tugi ad teddu 

saxxam, nekk aqli ḥtutiɣ >>. Uccay-nni yugi ad yečč uccen. 

 Iruḥ ɣur uɣuggad ; inna-yas : 

<< a yaɣuggad, iyya-d ad as-texenqat i wuccay, uccay yugi ad yečč uccen, uccen yugi ad yečč 

tizimert, tizimert tugi ad teddu saxxam, nekk ḥtutiɣ >>.   Yugi uɣuggad-nni. 

 Iruḥ ɣur uɣerḍa ; inna-yas : 

<< a yaɣerḍa, iya-d ad tečč-d a ɣuggaḍ, aɣuggaḍ yugi ad ixnaq i uccay, uccay yugi ad yečč 

uccen, uccen yugi ad yečč tizimert, tizimert tugi ad teddu saxxam, nek aqli ḥtutiɣ >>.  Yugi u 

ɣerḍa-nni. 

 Iruḥ ɣur briruc, inna-yas : 

<< a briruc, iya-d ad tečč-d aɣerḍa,  aɣerḍa yugi ad yečč aɣuggaḍ, aɣuggaḍ yugi ad ixnaq i 

wuccay, uccay yugi ad yečč uccen, uccen yugi ad yečč tizimert, tizimert tugi ad teddu 

saxxam, nek aqli ḥtutiɣ >>.  Yugi umcic-nni. 

Iruḥ ɣur uԑekkaz inna-yas : 

<<a yaԑkkaz, iya-d ad tewt-d briruc, briruc yugi ad yečč aɣerḍa, aɣerḍa yugi ad yečč aɣeggaḍ, 

aɣeggaḍ yugi ad yexneq i wuccay, uccay yugi ad yečč uccen, uccen yugi ad yečč tizimert, 

tizimert tugi ad teddu saxxam, nek aqli ḥtutuɣ>>. Yugi uԑekkaz-nni .  

Iruh ɣur tmes inna-yas : 

<< a times, iyya-d ad tesserɣet aԑukkaz, aԑukkaz yugi ad yewt briruc, briruc yugi ad yečč 

aɣerḍa, aɣerḍa yugi ad yečč i wɣeggaḍ, aɣeggaḍ yugi ad yexneq i wuccay, uccay yugi ad yečč 

uccen, uccen yugi ad yečč tizimert, tizimert tugi ad teddu saxxam nek aqlin ḥtutiɣ>>. Times-

nni tugi ad tesreɣ aԑukkaz.  

Iruḥ ɣur waman; inna-yasen :  

<<a yaman, iya-w ad tessensem times, times tugi ad tesreɣ aԑukkaz, aԑukkaz yugi ad yewt 

briruc, briruc yugi ad yečč aɣerḍa, aɣerḍa yugi ad yečč aɣuggaḍ, aɣuggaḍ yugi ad yexneq i 

wuccay, uccay yugi ad yečč uccen, uccen yugi ad yečč tizimert, tizimert tugi ad teddu 

saxxam, nek aqli ḥutiɣ >>. Aman-nni ugin ad ssexsin times. 

Iruḥ ɣur uԑerrum ; inna-yas : 

<< a yaԑerrum, iya-d ad tasut aman, aman ugin ad ssexsin times, times tugi ad tesreɣ aԑukkaz, 

aԑukkaz yugi ad yewwet ḥriruc, ḥriruc yugi ad yečč aɣerḍa, aɣerḍa yugi ad yečč aɣuggaḍ, 

aɣuggaḍ yugi ad yexneq uccay, uccay yugi ad yečč uccen, uccen yugi ad yečč tizimert, 

tizimert tugi ad teddu saxxam, nek aqli ḥtutiɣ>>. Aԑerrum-nni yugi ad yasu aman . 

Iruḥ ɣur tefrut; inna-yas : 

<< a tafrut, iya-d ad tezlut aԑerrum, aԑerrum yugi ad yasu aman, aman ugin ad ssexsin times, 

times tugi ad tesreɣ aԑukkaz, aԑukkaz yugi ad yewwet ḥriruc, ḥriruc yugi ad yečč aɣerḍa, 

aɣerḍa yugi ad yečč aɣuggaḍ, aɣuggaḍa 

 yugi ad yexneq i wuccay, uccay yugi ad yečč uccen, uccen yugi ad yečč tizimert, tizimert 

tugi ad teddu saxxam, nek aqlin ḥtutiɣ >>. Tafrut tugi ad tezlu aԑerrum . 

Iruḥ ɣur uḥeddad ; inna-yas : 

<< a yaḥeddad, iya-d ad terzeḍ tafrut, tafrut tugi ad tezlu aԑerrum, aԑerrum yugi ad yasu aman, 

aman ugin ad ssexsin times, times tugi ad tessreɣ aԑukkaz, aԑukkaz yugi ad yewwet briruc, 

briruc yugi ad yečč aɣerḍa, aɣerḍa yugi ad yečč aɣuggaḍ, aɣuggaḍ yugi ad yexneq uccay, 

uccay yugi ad yečč uccen, uccen yugi ad yečč tizimert, tizimert tugi ad teddu saxxam, nek aqli 

ḥutiɣ.>> Aḥddad yugi ad yerz tafrut. 

Iruḥ ɣur lweḥc ; inna-yas: 

<< iya-d ad teččat aḥeddad, aḥeddad yugi ad yerz tafrut, tafrut tugi ad tezlu aԑerrum, aԑerrum 

yugi ad yasu aman, aman ugin ad ssexsin times, times tugi ad tesreɣ aԑukkaz, aԑukkaz yugi ad 

yewt briruc, briruc yugi ad yečč aɣerḍa, aɣerḍa yugi ad yečč aɣuggaḍ, aɣuggaḍ yugi ad 

yexneq i wuccay, uccay yugi ad yeččn? uccen,uccen yugi  ad yečč tizimert, tizimert tugi ad 

teddu saxxam, nekk aqli ḥtutiɣ>>.  

Inna-yas lwaḥc-nni :<<yerbaḥ ! ad tt-ččeɣ>>. 

Aḥeddad inna-yas :<< nekk, ad rzeɣ tafrut >> . 

Tafrut, tenna-yas : <<nekk, ad zluɣ aԑerrum >>. 

Aԑerrum, inna-yas :<< nekk, ad asuɣ aman>>. 

Aman, nnan-as : << nekni, ad nessxsi times >>.

Times, tenna-yas :<< nekk, ad sserɣeɣ aԑukkaz>>. 

Aԑukkaz, inna-yas :<< nekk, ad wwteɣ briruc >>. 

Briruc, inna-yas : <<nekk,  ad ččeɣ aɣerḍa >>. 

Aɣerḍa, inna-yas :<< nekk, ad ččeɣ aɣuggaḍ>>. 

Aɣuggaḍ, inna-yas :<< nekk, ad as-xenqaɣ i wuccay>>. 

Uccay, inna-yas : << nekk, ad ččeɣ uccen>>. 

Uccen, inna-yas :<< nekk, ad ččeɣ tizimert >>. 

Tizimert tedda saxxam.

